„სოციალური ბიუჯეტის მართვის საინფორმაციო სისტემის“ პროექტის ფარგლებში სოციალურ მუშაკთა მობილური კომპიუტერული ტექნიკით აღჭურვის მიზნით „ჯანდაცვის სისტემის განვითარების პროექტის“ მიერ სატესტოდ შეძენილ იქნა პლანშეტური კომპიუტერების სამი ტიპის მოდელი.
ტესტირება მოიცავდა ერთის მხრივ სოციალური მუშაკების მიერ პლანშეტების პრაქტიკული გამოყენების ტესტირებას (შედეგები დაფიქსირდა სპეციალური კითხვარის საშუალებით) და, მეორეს მხრივ, ინფორმაციული ტექნოლოგიების დეპარტამენტის სპეციალისტების მიერ მათი ტექნოლოგიური შესაძლებლობების განსაზღვრას.
დაიტესტა პლანშეტების შემდეგი მოდელები:
1. Acer ICONIA TAB A500-10S16 	ოპერაციული სისტემა Android OS 3.0.1
2. Apple iPad 2			ოპერაციული სისტემა iOS 4
3. Acer Iconia Tab W501		ოპერაციული სისტემა Windows 7
ტესტირების შედეგები შემდეგია:
1. ანდროიდის ოპერაციული სისტემის ერთ ერთ მინუსად შეიძლება აღინიშნოს მისი არასრულყოფილი მხარდაჭერა უნიკოდთან (Unicode), რის გამოც ქართული შრიფტის გამოყენება შეუძლებელი ხდება, საჭიროა ოპერაციული სისტემის ე.წ. დაუნგრეიდი, „რუტინგი“ (Downgrade), რათა ქართული ფონტების რეალიზება მოხდეს. საერთო ჯამში მსგავსი ჩარევის შემდეგ სისტემა კარგავს ოფიციალურ მწარმოებლის მხარდაჭერას, ოპერაციული სისტემის განახლებების შესაძლებლობას და საგარანტიო მომსახურებას. რაც შეეხება სისტემის ჩატვირთვის სისწრაფეს, ამ კატეგორიაში მოწყობილობამ მაღალი ქულა დაიმსახურა.
2. iOS ოპერაციული სისტემა გამოირჩევა მაღალი სისწრაფით, საიმედოობით, სტაბილური მუშობით, მოწყობილობის აკუმლატორის ყველაზე ნაკლები ხარჯვით და შესაბამისად მისი მუშაობის ყველაზე დიდი დროით. აქვს ქართული შრიფტის მხარდაჭერა.
3. Windows ოპერაციული სისტემა გამოირჩევა ყველაზე ნელი სასტარტო ჩატვირთვით, მოლოდინის რეჟიმში (Sleep Mode) მოწყობილობის აკუმლატორის რესურსის ყველაზე დიდი ხარჯვით.აქვს ქართული შრიფტის მხარდაჭერა. აქვე უნდა აღინიშნოს, რომ სპეციალური მოწყობილობების ინტეგრირების შემთხვევაში, როგორიცაა ახალი ელექტრონული პირადობის მოწმობის წამკითხველი (რიდერი) და სხვა, Windows პლატფორმიან პლანშეტებში მისი რეალიზაცია იქნება ადვილი.

ფასების მიხედვით ანდროიდის ოპერაციულ სისტემიანი პლანშეტები ყველაზე იაფია, მეორე ადგილს იკავებს Windows ოპერაციული სისტემით აღჭურვილი პლანშეტები, ხოლო ყველაზე ძვირი iOS სისტემის მქონე Apple-ს პლანშეტია, უნდა აღინიშნოს, რომ ბაზარზე ამ სისტემის მხოლოდ ერთი წარმომადგენელია და შესაბამისად მას მხოლოდ ერთი კომპანია უშვებს.
სამინისტროს IT დეპარტამენტის სპეციალისტების შეფასებებით, სოციალური მუშაკების მიერ ჩატარებული საველე ტესტირებების, დეველოპერთა ჯგუფის მოთხოვნების,  სხვა სახელმწიფო უწყებების გამოცდილების, ქვეყანაში არსებული უკაბელო ქსელის დაფარვის რუკების გათვალისწინებით ჩვენი რეკომენაციები შემდეგია:
SIMS-ის არქიტექტურა, აგრეთვე მისი დაგეგმარებისა და განვითარების სტრატეგია ითვალისწინებს მულტი პლატფორმულობას, ეს მიმართულება თავიდანვე არჩეული იყო მართვის სისტემის უნივერსალურობისთვის, სერვისზე ორიენტირებული არქიტექტურის გამოყენებით სისტემის ექსპლოატაცია და ადმინისტრირება უფრო იაფი და ოპტიმიზებულია. შესაბამისად SIMS აპლიკაცია არის ე.წ. Web Based, მომხმარებლის მოწყობილობის ოპერაციული სისტემიდან მას მხოლოდ ვებ გვერდთან წვდომა ჭირდება, რომელიც შეიძლება განხორციელდეს როგორც ჩვეულებრივი ინტერნეტით, ასევე ვირტუალური კერძო ქსელით (VPN) და ის ხელმისაწვდეომია ამჟამად მსოფლიო ბაზარზე არსებული პლანშეტური კომპიუტერების ყველა ფართოდ გავრცელებულ ოპერაციული სისტემებიდან.
სოციალური აგენტისთვის მოწყობილობისა და ოპერაციული სისტემის საბოლოო შერჩევა უნდა მოხდეს ამოცანის და შესასრულებელი პროცედურების გათვალისწინებით:
· საბოლოოდ უნდა დადგინდეს სოციალური აგენტების მიერ შესავსები ელექტრონული ფორმების დიზაინი და ფორმატი ეკრანის რეზოლუციის განსაზღრვით და მოხდეს მისი ოპტიმიზაცია.
· დაფარვის რუკების მიხედვით უნდა გადაწყდეს თუ რომელ უკაბელო ტექნოლოგიაზე ვაკეთებთ არჩევანს, CDMI თუ 3G იხ. დანართი 1 და 2. აქვე უნდა ავღნიშნოთ, რომ ორივე ტიპის მოდემი თითქმის ყველა მწარმოებელს აქვს რეალიზებული პლანშეტებში და მოთხოვნის შემთხვევაში არ შეიქმნება ხელოვნური შეზღუდვა.
· დღეის მდგომარეობით ყველაზე ფართო უკაბელო ქსელის დაფარვის ზონები ქვეყნის მასშტაბით აქვს მობილურ პროვაიდერ „მაგთიკომს“, შესაბამისად უნდა მოხდეს მოლაპარაკება კორპორაციულ შეთანხმებისა და ტექნოლოგიური სიხშირეების დაზუსტების მიზნით, აგრეთვე ტრაფიკისა და ტარიფების შეთანხმება.

ყოველივე ამის შემდეგ, სოციალური აგენტების პლანშეტებით აღჭურვისთვის შეგვიძლია მოვითხოვოთ მოწყობილობები შემდეგი პარამეტრებით:
1. პლანშეტის პარამეტრებში არ არის აუცილებელი ოპერაციული სისტემის მკაცრად მოთხოვნა. სამივე ოპერაციული სისტემა არის დასაშვები.
2. პლანშეტს უნდა ქონდეს ვებ ბროუზერი ეკრანის რეზოლუციის იმ მინიმალური ზომებით, რაც შესავსები ფორმის ფრომატშია განსაზღვრული.
3. პლანშეტს უნდა ქონდეს CDMI (ან 3G) ინტეგრირებული მოდემი (პროვაიდერთან შეთანხმებული სიხშირის მითითებით)
4. პლანშეტის ოპერაციულ სისტემას უნდა ქონდეს Unicode-ს მხარდაჭერა, ქართული შრიფტებისა და კლავიატურის რეალიზებისთვის.
5. პლანშეტის აკუმლატორი უნდა მუშაობდეს მოლოდინის რეჟიმში მინიმუმ 6 და მოდემის შერეული აქტიურობის მიხედვით მინიმუმ 5 საათი.
6. საველე პირობებიდან გამომდინარე, პლანშეტს უნდა ქონდეს შესაბამისი ISO სტანდარტი.
7. სასურველია პლანშეტს გააჩნდეს ინტეგრირებადი/მისადგმელი კლავიატურის მიერთების საშუალება (სოციალური მუშაკების მიერ ნარატიული ტექსტის ადვილად ასაკრეფად).
8. სასურველია პლანშეტს ქონდეს ე.წ. „სტილუსის“ მხარდაჭერა, ელექტრონული ხელმოწერის შესასრულებლად.

ზემოთ აღნიშნული გადაწვეტილებების მიღების შემდეგ, სამინისტროს IT დეპარტამენტი მზადაა ერთი დღის ვადაში მოამზადოს შესაძენი ტექნიკის დეტალური სეციფიკაციები.


ინფორმაციული ტექნოლოგიების დეპარტამენტი

